
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 3073 25-06-2024 - ൽ മറുപടിയ്ക്

ഉള്‍നാടന്‍ മത്സ്യത്തൊഴിലാളികള്‍ക്കുള്ള സഹായ പദ്ധതികള്‍

ചോദ്യം ഉത്തരം

ശ്രീ. കെ. ജെ. മാക്‌സി
ശ്രീ സജി ചെറിയാൻ

(മത്സ്യബന്ധനം, സാംസ്കാരികം, യുവജനകാര്യ വകുപ്പ് മന്ത്രി)

(എ) സംസ്ഥാനത്ത് ഉള്‍നാടന്‍ മത്സ്യത്തൊഴിലാളികളുടെ

ജീവിത നിലവാരം മെച്ചപ്പെടുത്തുന്നതിനും സാമൂഹിക
സുരക്ഷ ഉറപ്പാക്കുന്നതിനും എന്തെല്ലാം സഹായ
പദ്ധതികളാണ് നടപ്പിലാക്കിയിട്ടുള്ളത് എന്ന്
വിശദമാക്കുമോ;

(എ) സംസ്ഥാനത്ത് ഉള്‍നാടന്‍ മത്സ്യത്തൊഴിലാളികളുടെ

ജീവിത നിലവാരം മെച്ചപ്പെടുത്തുന്നതിനും സാമൂഹിക
സുരക്ഷ ഉറപ്പാക്കുന്നതിനും നടപ്പിലാക്കുന്ന സഹായ
പദ്ധതികളുടെ വിശദാംശങ്ങൾ അനുബന്ധമായി

ചേ൪ക്കുന്നു.

(ബി) ഉള്‍നാടന്‍ മത്സ്യസമ്പത്തിന്റെ സുസ്ഥിരത ഉറപ്പാക്കി
മത്സ്യത്തൊഴിലാളികളുടെ വരുമാനം
മെച്ചപ്പെടുത്തുന്നതിന് നടപ്പാക്കിയിട്ടുള്ള വിവിധ
പദ്ധതികള്‍ എന്തെല്ലാം; വിശദീകരിക്കുമോ?

(ബി) ഉൾനാടൻ മത്സ്യസമ്പത്ത് സംരക്ഷിക്കുന്നതിന്റെ

ഭാഗമായി 2022-23 വർഷത്തിൽ Conservation and
Management of Inland Resources ന്റെ ഭാഗമായി
ഉൾനാടൻ ജലസ്രോതസ്സുകളിൽ 148.25 ലക്ഷം
carp/ etroplus/ shrimp എന്നീ മത്സ്യവിത്തുകൾ

നിക്ഷേപിച്ചു. ആയത് വഴി മത്സ്യ ഉൽപ്പാദനം, 2021-
22 വർഷത്തിലെ 1.88 MT ൽ നിന്നും 2022-23
വർഷത്തിൽ 1.91 MT ലേക്ക് ഉയർന്നിട്ടുണ്ട്.
മത്സ്യബന്ധന സാധ്യത കൂടുന്നതിനും ഇത്

കാരണമായി. കൂടാതെ Reservoir Project ന്റെ
ഭാഗമായി സംസ്ഥാനത്ത് 12 റിസർവോയർ/
ഡാമുകളിലായി 4514.10 ഹെക്ടർ പ്രദേശത്ത് 80.05
ലക്ഷം മത്സ്യകുഞ്ഞുങ്ങളെ നിക്ഷേപിച്ചു ഇത് വഴി
റിസർവോയർ/ ഡാമുകളിലെ തദ്ദേശീയരായ

മത്സ്യത്തൊഴിലാളികൾക്ക് പ്രത്യേകിച്ചും SC/ST
വിഭാഗത്തിൽപ്പെട്ടവർക്ക് അവരുടെ തൊഴിൽ

ദിനങ്ങളുടെയും വരുമാനത്തിന്റെയും വർദ്ധനവിനും
കാരണമായി.

PMMSY പദ്ധതിയിലുൾപ്പെടുത്തി അഡാക്ക് മുഖേന
ബാണാസുരസാഗർ, കാരാപ്പുഴ, പെരുവണ്ണാമൂഴി, കക്കി
എന്നീ റിസർവോയറുകളിൽ 400 കേജുകൾ
സ്ഥാപിച്ച് മത്സ്യകൃഷി നടത്തി വരുന്നു.

തോടുകൾ, കനാലുകൾ, കൈവഴികൾ, അരുവികൾ
തുടങ്ങി മത്സ്യകൃഷിക്ക് അനുയോജ്യമായതും നിലവിൽ
ഉപയുക്തമാക്കാത്തതുമായ പൊതു ജലാശയങ്ങളിൽ
മത്സ്യകൃഷി നടത്തുകയും അതുവഴി മത്സ്യോല്പാദനം

വർദ്ധിപ്പിക്കുകയും മത്സ്യ കർഷകർക്കും

തൊഴിലാളികൾക്കും സുസ്ഥിര വരുമാനം

ഉറപ്പാക്കുകയും ചെയ്യുക എന്ന ലക്ഷ്യത്തോടെ

ഇത്തരം ജലാശയങ്ങളിൽ വല വളപ്പുകൾ നിർമ്മിച്ചും
പരിസ്ഥിത സൗഹൃദ രീതിയിൽ താൽക്കാലിക

ചിറകൾ (തടയണകൾ) കെട്ടിയും തദ്ദേശീയ

മത്സ്യവിത്തുകൾ നിക്ഷേപിച്ച് ശാസ്ത്രീയ പരിപാലന
മുറകളിലൂടെ വളർത്തിയെടുക്കുന്നതിന് എംബാങ്ക്മെന്റ്
പദ്ധതി ലക്ഷ്യമിടുന്നു. ആയതിലേക്ക് ജനകീയ

മത്സ്യകൃഷി പദ്ധതിയിലുൾപ്പെടുത്തി 492 ലക്ഷം രൂപ
വകയിരുത്തിയിട്ടുണ്ട്. ഇതിന്റെ ഭാഗമായി 25 ഹെക്ടർ
ജലാശയത്തിലും 35 വലവളപ്പുകളിലും മത്സ്യകൃഷി

നടത്തിയിട്ടുണ്ട്.

ഉൾനാടൻ ജലാശയങ്ങളിലെ മത്സ്യസമ്പത്ത്

സംരക്ഷിക്കുന്നതിനും മത്സ്യോല്പാദനം

വർദ്ധിപ്പിക്കുന്നതിനും 2023-24 വർഷം 370 ലക്ഷം
രൂപയുടെ Integrated Fishery Resource
Management in Inland Aquatic Eco System
എന്ന പദ്ധതി പ്രകാരം 148.25 ലക്ഷം മത്സ്യ/
ചെമ്മീൻ കുഞ്ഞുങ്ങളെ വാമനപുരം നദിയിലും,
വേമ്പനാട്, അഷ്ടമുടി കുറ്റ്യാടി, കടലുണ്ടി, ചേറ്റുവ,
അഞ്ചരക്കണ്ടി കായലുകളിലും നിക്ഷേപിച്ചു. 200
ലക്ഷം രൂപയുടെ റിസർവോയർ പദ്ധതിയുടെ

ഭാഗമായി മണിയാർ, പമ്പ, പൊന്മുടി, മാട്ടുപ്പെട്ടി,
ഇരട്ടയാർ, ആനയിറങ്ങൽ, മീങ്കര, പോത്തുണ്ടി,
കാഞ്ഞിരപ്പുഴ, പഴശ്ശി, പെരിങ്ങൽക്കുത്ത്, ഷോളയാർ
(ലോവർ) എന്നീ റിസർവോയറുകളിൽ 4514.10
ഹെക്ടർ പ്രദേശത്ത് 80.05 ലക്ഷം എണ്ണം

മത്സ്യകുഞ്ഞുങ്ങളെ നിക്ഷേപിച്ചു. പദ്ധതിയുടെ

ഭാഗമായി വേമ്പനാട് കായലിൽ 20 മത്സ്യ

സംരക്ഷണ കേന്ദ്രങ്ങളും 17 കക്ക സംരക്ഷണ
കേന്ദ്രങ്ങളും സ്ഥാപിച്ച് സംരക്ഷിച്ച് വരുന്നു. ഇതുവഴി
ഉൾനാടൻ മത്സ്യത്തൊഴിലാളികളുടെ തൊഴിൽ

ദിനങ്ങൾ വർധിക്കുകയും വരുമാനം മെച്ചപ്പെടുകയും
ചെയ്യുന്നു.

സെക്ഷൻ ഓഫീസർ

2 of 2






